


TOURINFORM

BUDAPEST
V. Petofi S*odor u. 17/19. 

17*-tO O

Pri programoj por via libera tempo, pri enlandajripozebloj, pri kulturaj 
eventoj informas Vin

Turisma Informservo TOURIIMFORM per la telefonnumero 179-800, 
aŭ persone en la Oficejo TOURINFORM (Budapest, V., Petofi Sŝndor
u. 17/19./

INFORMOJ PRI
MULTAJ LOKOJ EN UNU LOKO

Reguloj pri dogano, devizoj, pasporto, vizoj; limtrapasejoj
Adreso kaj telefonnumeroj de vojaĝagentejoj, turismaj oficejoj, hotelaj
kaj restoraciaj entreprenoj
Restoracioj, trinkejoj, amuzejoj
Muzeoj, artmemoraĵoj, naturprotektaj teritorioj

Kuracbanejoj, plaĝoj
Vojaĝoj per fervojo, sur ŝoseo, en aero
Speciala meteorologia servo

Poŝtaj servoj

Per
telefono Persone

En la lingvoj hungara, labortage 7-21 h 8-20 h
germana, angla, sabate 7-20 h 8-20 h
rusa kaj franca dimanĉe 8-13 h 8-13 h



H U N G A R A  V IV O 41

H U N G A R A  V I V O
Revuo de Hungara Esperanto-Asocio 

Adreso: Budapest 
VIII. Kenyermezo u.6. H-1081 

Poŝta adreso: Budapest 
Pf.193. H-1368 

Aperas dumonate 
XXVa jaro, 1985 n-ro2 

( 120)

ENHAVO
Kvardek jaroj da libero 42
Laszlo, I.: Departemento Heves 44
Benczik, V.: Attila Jozsef, la „fidela 

legplenumanto” 46
Jdzsef A.: Poemoj (7. Szabo) 47
Fekete, I.: Du patrinoj (D-ro I.

Nagy) 48
Galgoczi, E.: Minokampo (A. Csiszar) 49 
Becs, E.: Sur komutiloj 51
Szakonyi, K.: Kia estas la homo?

(F. Andrasi) 52
Becs, E.: Salutkarto por Pasko 53
Mihalkov, G.: Unu motivo en la frua 

poezio de W. Auld 54
Nemere, I.: La trezoro 2. 56
Heide, Z.: Speco de amoro 58
Panoramo 60
Fenyvesi, E.: Revuo de revuoj 63
Mozaiko el Esperantujo 64
Originala poezio 66
Ekonomia kalejdoskopo 67
Recenzoj 76
Gaja pago 78
Krucenigmo, Ekzameno sen risko 79
Leterkesto, Korespondi deziras 80

x

iA/ttoŭ 40 jamj...
liberiĝis Hungario: la 4-an de aprilo d945 sur la teritorio de nia 
lando finiĝis la milito, kaj komenciĝis kvaaaŭ nova erao por la 
hungara popolo. Hungaroj ĉiujare inde festas tiun ĉi tagon: en 
la nuna jaro la solenecon substrekas ankaŭ la fakto, ke fine de 
marto kunsidis la 13-a Kongreso de la Hungara Socialisma Labo- 
rista Partio en la nove konstruita Internacia Kongresa Centro, 
kies grandan kunvensalonon prezentas nia frontpaĝa bildo. Pri 
la Kongreso ni aperigos detalan raporton en la sekva numero.

Ni primemoras ankaŭ alian datrevenon: la 11 -an de aprilo 
1905 naskiĝis Attila Jozsef, eble la plej granda hungara poeto 
de la 20-a jarcento. Lia nomo sonas tre intime al niaj legantoj, 
ja Kalocsay kaj aliaj jam tradukis multajn liajn poemojn en 
Esperanton. Nun ni aperigas faskon da novaj poemoj, kiujn 
fidele kaj artisme tradukis Imre Szabo.

La noveloj de Erzsebet Galgoczi kaj Karoly Szakonyi ligiĝas 
al la temo de la liberiĝo antaŭ 40 jaroj: ili bildigas, kiel la 
milito povis kripligi ne nur la homan korpon, sed ankaŭ la 
homan animon.

La originala novelo de Zora Heide prezentas interesan kon- 
cepton pri la erotiko, pere de iom folklorece agordita, ĉarma 
historio. Kaj kompreneble, en tiu ĉi numero aperas la daŭrigo 
de la felietonaĵo de Istvan Nemere, kun surprizaj eventoj.

Georgi Mihalkov eseas pri interesa motivo en la frua poezio 
de William Auld: tiu ĉi eseo estas malfrua omaĝo al la sesdek- 
jara skota poeto, kies kontribuo al la Esperanta kulturo estas 
tute unika.

Kiel konstateblas el la ĝisnuna prezento, la nuna numero de 
HV abundas je literaturaĵoj. Tamen restis loko ankaŭ por aliaj 
kontribuaĵoj, interalie por prezento de plia hungara departe- 
mento, por aperigo de mallongaj informoj pri la hungara eko- 
nomio — kaj ankaŭ por reklamoj, kiuj estas absolute necesaj 
por la vivsekureco de nia revuo. Tamen, la mendantoj de rekla- 
moj ofte plendas, ke neniam venas iuj reehoj el esperantistaj 
medioj. Estus do tre utile, se foje-foje oni skribus leteron al la 
koncema firmao, petante pliajn informojn pri la reklamita varo 
aŭ servo. Kompreneble, pri la teknikaj reklamoj tion povas fari 
nur fakuloj, sed pri la ceteraj kiu ajn, se li aŭ ŝi volas helpi 
nian laboron.

Antaŭdankon!
Sur la frontpago: la Internacia Kong- 
resa Centro en BudapeSto. Foto de 
Z. Fejer.

La 22-an de junio 1941 la ger- 
mana faŝisma armeo atakis Sove- 
tion. Nur kvar tagojn poste, la
26- an de junio okazis mistera avi- 
adila bombatako kontraŭ la urbo 
Koŝice (tiam apartenanta al Hun- 
gario): la aviadiloj surhavis sove- 
tan blazonon. (Post la milito evi- 
dentiĝis, ke tio estis erariga truko 
eĉ ne tre zorge antaŭpreparita: 
ekz. al la komandanto de la hun- 
garaj aerdefendaj trupoj en Koŝi- 
ce oni malpermesis pafi kontraŭ 
la bombĵetantaj «sovetaj» aviadi- 
loj! Kaj krome, estus kontraŭ ĉiu 
logiko tia atako: la surprizatakita 
Sovetio ĝuste deziris atingi, ke 
Hungario restu neŭtrala, la soveta 
diplomatio faris signifajn forto- 
streĉoin tiucele.) Tamen, la hun- 
gara registaro kreis por si la pre- 
tekston, kaj Laszlo Bardossy, tia- 
ma hungara ĉefministro jam la
27- an de junio anoncis al la par- 
lamento: Hungario ekmilitis kont- 
raŭ Sovetio.

Tiun katastrofan paŝon sekvis 
kvar jaroj da sufero por la hun- 
gara popolo: la plej kruela perio- 
do komenciĝis la 19-an de marto 
1944, kiam germanaj trupoj in- 
vadis Hungarion kaj praktike lik- 
vidis la suverenecon de nia lan- 
do. Fine de aŭgusto de 1944 la 
fronto atingis la orientajn limojn 
de Hungario, kaj sekvis pli ol sep 
monatoj da kruelaj bataloj, kiuj: 
kaŭzis neimagenle grandajn detru- 
ojn. Kiam la 4-an de aprilo 1945 
]a 'liberiga soveta armeo forpelis

la lastajn malamikajn trupojn el 
Hungario, la bilanco de la milito 
aspektis jene: mortis 600 mil hun- 
garaj civitanoj kaj pereis 40% de 
la nacia posedaĵo.

Startas nova vivo
Jam antaŭ la fino de milito, de- 
cembre de 1944 en la liberigita 
urbo Debrecen kreiĝis Provizora 
Parlamento el la demokratiaj for- 
toj de la hungara socio. La Pro- 
vizora Parlamento elektis Provi- 
zoran Registaron, kaj akceptis re- 
zolucion interalie pri la agrara 
reformo, kiu estis la plej urĝa 
farendaĵo en Hungario, ĉar la ag- 
rara posedstrukturo de la lando 
havis ankoraŭ esence feŭdismajn 
trajtojn.

Monumanto de sovetaj herooj. (Foto de 
Z. Fejer)

En novembro de 1945 okazis 
la unua libera balotado, kaj for- 
miĝis nova registaro, antaŭ kiu 
staris grandega tasko: la rekonst- 
ruo de la detruita lando. En tiu 
registaro havis ŝlosilajn poziciojn 
la reprezentantoj de la laborista 
klaso: komunistoj kaj socialde- 
mokratoj. La plej fervoraj orga- 
nizantoj de la rekonstruado estis 
la komunistoj, kaj ilia prestiĝo 
rapide kreskis antaŭ la loĝantaro. 
Iom post iom estis ekfunkciigita 
la paraliziĝinta ekonomio, estis 
likvidita la rekorda inflacio de la 
monda flnanca historio, kaj en la 
jaro 1947 estis enleĝigita la tri- 
jara plano, kiu sistemigis la gra.n- 
dan labpron de la rekonstruado.

Somere de 1948 la Komunista 
Partio kaj la Socialdemokrata Par- 
tio unuiĝis, kaj alprenis la no- 
mon Partio de Hungaraj Laboru- 
loj. Rezulte de tio la ceteraj po- 
litikaj partioj rapide perdis sian 
socian bazon, kaj ĝis la fino de 
1949 ili malaperis de sur la poli- 
tika scenejo. La 20-an de aŭgusto 
19491a parlamento deklaras Hun- 
garion popolrespubliko. Rezulte 
de la politikaj ŝanĝoj transfor- 
miĝas ankaŭ la posedstrukturo de 
la hungara ekonomio: la privata 
sektoro praktike tute ĉesas ek- 
zisti, la industrion la registaro al- 
ŝtatigas, en la agrikulturo oni or- 
ganizas kooperativojn.

Jaroj kun kontraŭdiroj
La jaroj inter 1949-1956 estas

eble la periodo plej plena je 
kontraudiroj en la hungara his- 
torio. Intense daŭras la ekonomia 
evoluo, disvolviĝas impona kul- 
tura revolucio, milionoj da ho- 
moj, antaŭ 1945 vivintaj en ne- 
imagebla mizero, nun la unuan 
fojon havas eblon por vivo inda 
al homo. Dum tiuj ĉi jaroj estis 
metita la bazo de la hungara pe- 
za industrio, sur kiu kampo ne 
mankas ankaŭ eraraj decidoj, sed 
la pozitivaj ŝanĝoj estas nekom- 
pareble pli grandsignifaj; por la
gefiloj de kamparanoj kaj labo- 
ristoj malfermiĝas la universita- 
toj, la kremo de la nacia kulturo 
atingas tiel vastajn tavolojn de la 
loĝantaro, kiel pli frue neniam.

Kaj paralele kun la grandiozaj 
atingoj okazas ankaŭ tragedioj. 
La senpacienco de la gvidantoj 
ignoras la realon, kaj nur dum 
kelkaj jaroj oni volas trakuri evo- 
luon traireblan nur dum pluraj 
jardekoj. Oni volas por la mor- 
gaŭo foroferi la hodiaŭon, kaj 
ne komprenas, ke la multe sufe- 
rinta popolo jam nun volas ĝui la 
atingeblajn fruktojn de la nova 
socialisma ordo. Krom la sen- 
pacienco kaŭzis tragediojn ankaŭ 
la senkritika adopto de la Stalina 
tezo, laŭ kiu dum la konstruado 
de la socialismo senĉese pliakri- 
ĝas la klasbatalo. Tiu erara tezo 
estis la ideologia bazo de pluraj 
procesoj, konstruitaj sur fikciaj 
pruvoj, rezulte de kiuj estis mal- 
liberigitaj eĉ ekzekutitaj multaj 
elstaraj gvidantoj de la hungara 
laborista klaso.

Tiu erara, plurrilate krima po- 
htiko signife kontribuis al la eks-

plodo de la kontraŭrevolucia ri- 
belo aŭtune de 1956.

Renaskiĝo post tempesto
Komence de novembro de 1956 
fondiĝis la Hungara Socialisma 
Laborista Partio, kiu post la sub- 
premo de la kontraŭrevolucia ri- 
belo decidis tiri la konkludojn el 
la pli frue faritaj eraroj. La nova 
partio proklamis pli harmonian so- 
cian kaj ekonomian politikon, kies 
esenco estis, ke la socialisma socia 
ordo devas krei ĉiam pli bonajn
vivkondiĉojn por la hungara po- 
polo. Oni donis gravan atenton 
ankaŭ al tio, ke ne plu povu ripe- 
tiĝi la fikciaj procesoj, kiuj pli 
frue viktimigis aron da elstaraj 
personoj. Rezulte de tiu konsek- 
venca politiko Hungarion dum la 
lastaj 28 jaroj karakterizas socia 
harmonio kaj vasta ekonomia 
progreso, kiu kreis eblojn por la 
daŭra altiĝo de la vivnivelo. La 
sincera pohtiko de la partio al- 
portis gravajn sociajn fruktojn: 
ankaŭ dum la lastaj ses jaroj, 
kiam la pli frua konstanta altiĝo 
de la vivnivelo ne estis ebla, la 
partio daŭre ĝuas la subtenon de 
la grava plimulto de la hungara 
loĝantaro.

Vivi pli bone, pli inde
Por la vastaj popolamasoj la avan- 
taĝoj de la socialisma ordo estis 
plej bone percepteblaj el la pli- 
boniĝo de la vivkondiĉoj. La plej 
grava aspekto de tio estis la kom- 
pleta forigo de la senlaboreco fine 
de la kvardekaj jaroj. Alia grava 
faktoro estis la kresko de la kon- 
sumado. Ekz. la viandokonsuma-

do por persono en la jaro 1938 
estis 33,2 kg, en 1960 49,1 kg kaj 
komence de la okdekaj jaroj 
76,7 kg. E1 terpomoj en 1950 
unu persono konsumis 108,7 kg, 
komence de la okdekaj jaroj nur 
58 kg, el ovoj en 1950 85 pecojn, 
komence de la okdekaj jaroj 315 
pecojn. La realasalajro inter 1950 
kaj 1984 kreskis je ĉ. 2,4-oblo.

Alia grava atingo de la lastaj 
kvar jardekoj estis la plivastigo 
de la publika instruado. Nuntem- 
pe praktike ĉiuj infanoj finas la 
8-klasan ĝeneralan lernejon, kaj 
92% el ili eĉ daŭrigas la lemadon 
en diverstipaj lemejoj: 40% en 
mezlemejoj, 40% en metilemejoj, 
kaj 12% en diversaj faklemejoj 
(ekz: en faklemejoj de tajpado, 
flegistinaj faklemejoj ktp:):

En amikeco kun ahaj popoloj
Hungario havas tre intensajn kon- 
taktojn kun tre multaj landoj. 
Tiuj kontaktoj estas la plej in- 
tensaj kun Sovetio kaj la aliaj 
socialismaj landoj, kun kiuj ĝi ku- 
ne membras en la ekonomia unu- 
iĝo Konsilantaro de Ekonomia 
Interhelpo kaj en la defenda ali- 
anco Varsovia Pakto. Tiu aparte- 
no tamen ne malhelpas al ĝi havi 
bonajn ekonomiajn, kulturajn kaj 
politikajn kontaktojn ankaŭ kun 
landoj, vivantaj en aha socisisterr 
mo, ja neniu socialisma lando 
volas forfermiĝi de la mondo.

Dum la lastaj kvardek jaroj 
Hungario evoluis lando kun sta- 
bila politika kaj socia fiziono- 
mio, kaj per sia stabileco ĝi sig- 
nife kontribuas ankaŭ al la sta- 
bileco kaj paco de la regiono, 
en kiu ĝi vivas.

S 1 IW

D epartem ento
Heves

Ĉi tiu departemento estas geografie 
unu el la plej variaj en Hungario, nome 
sur ĝia teritoriai renkontiĝas montara 
kaj ebena regionoj. Matra kaj Bŭkk es- 
tas la plej altaj montaroj de Hungario 
(c. 800-1000 m.), kaj la regiono, eten- 
diĝanta sude de la menciitaj montaroj,

apartenas al la Granda Hungara Ebena: 
ĵo. La montaroj abundas je romantikaj 
ekskursejoj, kaj la ebenaĵo donas la 
bazmaterialon por la pano de la lando.

La administra centro de la departe- 
mento estas Eger. Ĝi havas 57 000 lo- 
ĝantojn, kaj situas inter la montaroj

La statuo de kapitano Dobo en Eger (Foto 
de Z. Fejer)

Matra kaj Bŭkk, ĉe la bordo de la 
samnoma rivereto. Ambaŭ montarojn 
enretas bone signitaj turismaj vojoj. 
Eger estas konvena elirpunkto, precipe 
al la vojoj tra la montaro Bŭkk. Pro la 
historiaj artmemoraĵoj, krome pro ĝiaj 
kuraca termoakvo kaj famekonata vino

La fortikafo de Eger (Foto de Z. Fejer)

la urbo estas unu el la plej vizitataj 
lokoj de Hungario.

La historio de la urbo komenciĝis 
ĉ. la jaro 1050, kiam la unua reĝo 
hungara fondis episkopan rezidejontie. 
En la dektria jarcento oni konstruis 
ŝtonfortikaĵon ĉirkaŭ la urbo. Tamen, 
dum la komenco de la turka minaco 
la fortikaĵo ne estis tute defendkapab- 
la. Inter tiuj cirkonstancoj estis preskaŭ 
nekredeble,ke en lajaro 1552 la grand- 
nombra turka armeo, atakanta la for- 
tikaĵon dum longa monato, pro la he- 
roeco de la defendantoj ne povis kon- 
keri ĝin. En la defendado havis specia- 
lan rolon ankaŭ la virinoj de Eger. 
(Pri tiu sieĝo temas la interesa historia 
romano de Geza Gardonyi: Steloj de 
Eger, kies bildrakonta varianto ankaŭ 
Esperantlingve aperis.

Tre multe evoluis la urbo dum la 
lastaj du jardekoj. Hodiaŭ la urbo havas 
plurajnindustriajn uzinojn,krome kon- 
siderindajn kulturajn instituciojn.

Ni komencu la departementan ĉir- 
kaŭrigardon norde, ĉe la vilago Bela- 
patfalva, situanta en pitoreska ĉirkaŭ- 
aĵo. Ĝia speciala vidindaĵo estas preĝe- 
jo fondita en 1233, unika romanstila 
memoraĵo en Hungario. E1 industria 
vidpunkto mendindas la cementfabriko 
de la vilaĝo.

La vilaĝo Szilvasvarad (silvaŝvarad) 
estas inter la plej belaj regionoj de 
Hungario, ofertanta konvenajn progra- 
mojn por ripozemuloj, naturamikoj kaj 
interesiĝantoj pri la specialaj vidinda- 
ĵoj de la agrikulturo kaj bestbredado. 
Speciale elstare evoluis tie la bredado 
kaj trejnado de ĉevaloj. La Ŝtata Bieno

fondis tie ĉeval-muzeon, en kiu la vizi- 
tantoj povas ekkoni la historion de la 
tradicia ĉevalraso de Lipica, la diver- 
sajn jungilarojn, la arton de la ĉeval- 
trejnado.

Irante okcidenten, ni atingas la ko- 
natan banlokon Bŭkkszek (bukseek). 
La kuracakvon de la vilaĝo oni utiU- 
gas kaj por la termobanejo, kaj por 
trinkkuracado. E1 tio oni eksportas 
konsiderindan kvanton en boteloj, por 
kurati bronkiton kaj malsanojn de tra- 
keo.

Malantaŭ la vilaĝo Sirok (ŝirok) sur 
la supro de la 300 m rokplena monto 
estas videbla ruino de iama fortikaĵo. 
De tie oni povas gui belan panoramon 
je la deklivoj de la montoj Matra kaj 
Bŭkk.

Ĉe la norda deklivo de Matra tro- 
viĝas konata banloko Parad, kies ku- 
racakvon oni malkovris jam en la dek- 
oka jarcento. Dum la forpasintaj du 
jarcentoj oni utiligis la sulfurhavan ak- 
von diversmaniere kaj por diversaj ce- 
loj, precipe por kuracadi la malsanojn 
de stomako kaj digesto. Poste oni dis- 
vastigis la utiligon ankaŭ je industriaj 
celoj, por fabriki diversajn kemiaĵojn.

Karakteriza vidindaĵo de Parad es- 
tas la Ĉaro-muzeo, kiun oni instalis 
en iama ĉevalstalo, aparteninta al la 
kastelo Karolyi (karoji).

Malsupremrante suden de la deklivoj 
de Matra, ni atingas la urbon Gyon- 
gyos (djendjeŝ), kiu estas la dua urbo 
de la departemento laŭ la nombro de 
la loĝantaro. E1 fremdultrafika vid- 
punkto ĝi havas elstaran situacion, es- 
tante la alvetura „pordego” de la mon-

taro Matra, ĉe ties suda piedo. Havante 
bonegajn veturliniojn kaj al Matra, kaj 
al Eger, krome pro ĝiaj artmemoraĵoj, 
ekonomiaj, kulturaj vidindaĵoj, la urbo 
(36 000 log.) havas viglan trafikon. La 
ŝatantoj de botaniko ankaŭ povas trovi 
ĉi tie kelkajn plurcentjarajn, oldegajn 
arbojn. La ĉirkaŭaĵo de la proksima 
monto Sar (ŝar) menciindas pro ĝia 
eksterordinare kurioza flaŭro.

En la sudokcidenta angulo de la 
departemento situas la urbeto Hatvan 
(23 000 loĝ.) apud la rivereto Zagyva 
(zadjva). La urban panoramon de Hat- 
van formis tiu rapida evoluo, kiu far- 
iĝis karakteriza pri la industriaj urboj 
post la dua mondmilito.

En la departemento la E-movado 
ne havas malnovajn tradiciojn, sed la 
nuntempa movada vivo estas tre vigla.

Krom la diversaj Esperanto-grupoj 
en Eger, funkcias grppoj ankaŭ en 
Gydngyds, Hatvan kaj en la urbeto 
Heves. Entute en la departemento es- 
tas ĉ. 300 esperantistoj.

Estas menciinde, ke en la Altlernejo 
por Instruistoj (Eger) okazas fakulta- 
tiva instruado de Esperanto.

Jam plurfoje oni aranĝis sukcesple- 
nan someran lingvokurson (Somera Es- 
peranto-Lernejo de Eger), por refreŝigi 
la lingvoscion de diversnivelaj adeptoj 
de Esperanto. En la pasintjara SELE 
partoprenis 70 esperantistoj, plimulte 
eksterlandanoj, kiujn speciale allogis la 
grandiozaj turismaj ebloj de la ĉir- 
kaŭaĵo.

Istvan Laszlo

Panoramo de Gy6ngy6s Infansanatorio en Parad

A
Attila Jdzsef-la  «fidela leĝplenumanto»

Attila Jĉzsef (1905-1937) estas ne nur la plej granda 
poeto de la ĉijarcenta hungara literaturo, sed ankaŭ unu 
el la plej elstaraj figuroj de la moderna monda poezio. 
Kiel Bela Bartok en la muziko, li malkovris en la poezio 
tute novajn, pli frue ne perceptitajn tavolojn de la homa 
pensaro kaj sentaro.

Li naskiĝis en Budapesta proleta familio, kaj jam dum 
la frua infanaĝo li ekkonis la plej profundajn fundojn de 
la mizero. La patro forlasis la familion (oni kredis, ke li 
elmigris al Ameriko, sed poste evidentiĝis, ke li ekloĝis kaj 
komencis novan vivon en Rumanio), kaj la patrino per 
pezega laboro sola devis vivteni siajn tri infanojn. Estas 
mirinde ke inter tiel malfavoraj cirkonstancoj tamen li 
sukcesis akiri imponan klerecon; liaj konoj estis tre vastaj 
ne nur pri la literaturo, sed ankaŭ pri multaj sciencoj.

Li havas dek sep jarojn, kiam aperas lia unua poemaro 
kun la titolo La almozulo de l ’ belo. En tiu ĉi volumo re- 
sonas ankoraŭ la influoj de la poezio de Dezso Kosztolanyi, 
Gyula Juhasz kaj Endre Ady, sed jam aŭdeblas ankaŭ la 
propra, individua voĉo.

Li komencas universitatajn studojn en Szeged, sed pro 
la poemo Kun pura koro (Hungara Antologio, p. 246) oni 
forigas lin el la universitato. Li veturas al eksterlando, kaj 
kelktempe li restadas en Vieno kaj Parizo. En tiuj urboj 
U konatiĝas kun la maldekstraj hungaraj elmigrintoj (inter- 
alie kun Gyorgy Lukacs kaj Lajos Kassak), kaj ankaŭ kun 
la moderna germana kaj franca poezio.

Post sia reveno al Hungario li serĉas kontaktojn kun la 
neleĝa hungara laborista movado. Tamen, ne nur deveno 
kaj emocioj ligas lin al la laboristoj, la ribelema junulo 
volas fariĝi konscia revoluciulo. Li legas la verkojn de 
Marks, Hegel kaj Lenin. Paralele kun la alproprigo de la 
marksisma interpretado de la realo, la pasioplena juna 
proleta poeto fariĝas „fidela leĝplenumanto”, kaj per sia 
poezio li esprimas artisme la verajn interesojn ne nur de sia 
propra klaso, sed ankaŭ tiun de la tuta socio: li sukcesas 
koncepti la ĉefan mesaĝon de sia epoko. Brile li sintezas 
pasinton kaj nuntempon en la subaj du strofoj de la poemo 
ĈeDanubo (Hungara Antologio, p. 252):

Mi estas jene: kion en minuto
mi vidas, mi rigardas tion de centmil jaroj.
Moment’ — kaj preta jam la tempo-tuto, 
kaj ĝin kun mi rigardis centmil praulaj paroj.
Mi vidas, kion ili vidpreteris,
ĉar ili rastris, murdis, brakumis laŭ neceso,

kaj vidas, kiuj dismaterieris,
kion mi mem ne vidas, se urĝas min konfeso.
Ni scias pri ni, kiel ĝoj’ kaj ploro, 
al mi pase’, al ili nuntempo apartenas, 
ni versas — mi memoras; dum memoro 
mi ilin sentas, ili krajonon mian tenas.

(Tradukis K. Kalocsay) 
Lia poezio estas ĝisfunde marksisma, tamen la sektema 

estraro de la nelega Komunista Partio nuligas lian memb- 
recon, dum la oficiala literaturo de la kontraŭrevolucia 
reĝimo rigardas lin komunista poeto, kaj oni komencas 
molesti lin kiam nur tio eblas. Li fariĝas tre-tre soleca dum 
la lastaj jaroj de sia vivo, sed ĝuste en tiu soleco naskiĝas 
haj forme plej majstraj kaj enhave plej profundaj poemoj. 
Lin afliktas krom la sociaj sortobatoj ankaŭ senespera 
amo, lia nervaro tute kadukiĝas. De tempo al tempo li 
ricevas kuracadon en sanatorio, sed la kostojn pagas hel- 
pemaj amikoj, kaj tion li sentas humiliga.

La disvastiĝo de la faŝismo eĉ pliigas lian amarecon, 
kaj en la poemo Saluto al Thomas Mann li konstatas kaj 
demandas:

Ĵus ni sepultis povran Kosztolanyi.
Kiel kancero lin, humanon pluraj 
ŝtatmonstroj nun maĉadas plej teruraj, 
kaj ni hororas, kiom pli da veoj 
nin plagos, pli da novaj lup-ideoj?

Kaj kun infana adoro li atendas almenaŭ vidi homan 
homon:

Sidiĝu do, komencu belparole, 
ni vin aŭskultos; estos kiu sole 
rigardos vin kun ĝoj’ en la okuloj, 
vin, eŭropanon inter blankhaŭtuloj.

(Traduko de L. Tarkony)

Li jam staras ĉe la limo de frenezo, sed liaj poemoj 
ĝuste nun fariĝas klasike simplaj, sur la surfaco kvietaj, 
sed funde de ili latentas ekstremaj pasioj. Fine liaj nervoj 
ne plu eltenis, kaj h saltis antaŭ kuregantan trajnon.

Li vivis nur tridek du jarojn, sed la verkaro, kiun li 
postlasis, ĝis nun decide influas la evoluon de la moderna 
hungara poezio, kaj krome, li estas ankaŭ la plej legata 
hungara poeto.

Hungara Esperanto-Asocio dum tiu ĉi jaro aperigos 
hbroforme liajn elektitajn poemojn. Ni aperigas specimenojn 
el tiu volumo. V.B.


